[bookmark: _Hlk96072737][bookmark: _Hlk96075146]2-րդ կրթական հարթակ
11-րդ շաբաթ
[bookmark: _Hlk113481645]Նախորդ դասի ստուգում/ծանոթություն։ 
Դասասկզբյան հարց ու պատասխան աշակերտների հետ
Դասը սկսել դպրոցի ուխտով։ Աշակերտների հետ կարդալ ուխտի տեքստը, անհրաժեշտության դեպքում այն նորից մեկնաբանել։
· Գրականություն -  Կրկնել «Վարդանի սխալը» պատմությունը (էջ 15):
· Աշակերտները պետք է կարողանան կարդալ դասանյութը և պատասխանել հետևյալ հարցերին
· Ինչի՞ մասին էր պատմությունը:
· Ուսուցչուհին ինչպե՞ս իմացավ, որ Վարդանն է գրել գրատախտակին:
· Ե՞րբ ես բառի սկզբում մեծատառ գրում:
· Այս պատմությունը ի՞նչ սովորեցրեց քեզ:

· Ուղղագրություն – Թելադրության միջոցով վերհիշել հետևյալ բառերի գրության ձևը՝ Վարդան, կավիճ, անմիջապես

· Բառագիտություն – Ստուգել հետևյալ բառերի բացատրությունները
· կավիճ – կրաքարի կտոր, որն օգտագործվում է ներկելու, գրելու նպատակով
· գրատախակ – սև կամ շագանակագույն տախտակ, որի վրա գրում են կավիճով
· անմիջապես –միանգամից
Քերականություն – Մեծատառի կիրառման այլ կանոնները (էջ 26-27): Կարողանալ պատասխանել հետևյալ հարցերին․
· Ինչպե՞ս են գրվում կենդանիներին տրվող անունները: Դրանք գրվում են մեծատառով: Օրինակ` Ջեկո, Շեկո:
· Ինչպե՞ս են գրվում տոների անունները: Տոների անունները սկսում ենք մեծատառով: Օրինակ` Մայրերի օր, Նոր տարի, Սուրբ Զատիկ, Սուրբ Ծնունդ:
· [bookmark: _Hlk116163376]Կազմել 2-ական բառ վերը նշված կանոնին համապատասխան:
· Բանավոր խոսքի զարգացում - Կրկնել շաբաթվա օրերի անունները.
· 
· երկուշաբթի
· երեքշաբթի
· չորեքշաբթի
· հինգշաբթի
· ուրբաթ
· շաբաթ
· կիրակի

Նոր դաս։
· Գրականություն -  «Կորած օրը» պատմությունը (էջ 16)
· Բառագիտություն – Թեմատիկ բառերի բացատրություններ
· Ուղղագրություն – Սամվել, դժգոհ, օր, քսանչորս, օգտակար  բառերի ուղղագրություն, բառաթելադրություն
· Քերականություն – «Ը»-ի օգտագործման կանոնները (էջ 31)
· Բանավոր խոսքի զարգացում – Մարմնի մասերի անունները
· Մշակույթ – Գոհաբանության/Երախտագիտության տոնի մասին

Հարցեր և առաջադրանքներ առարկայի չափորոշչային նվազագույն պահանջների կատարումը ստուգելու համար.
Գրականություն – «Կորած օրը» պատմությունը (էջ 16)
· Ինչի՞ մասին էր պատմությունը:
· Օրերը ինչո՞վ են իրար նման և ինչո՞վ տարբեր:
· Ինչպիսի՞ն են քո օրերը:
· Այս պատմությունը ի՞նչ սովորեցրեց քեզ:
Բառագիտություն – Բացատրել հետևյալ բառերի իմաստը․ 
· դժգոհ – ոչ գոհ, անգոհունակ, անբավական
· կորչել – անհայտանալ, չքանալ
· օգտակար – արդյունք տվող, պիտանի
· Աշակերտները ուսուցչի օգնությամբ կարդում են պատմությունը:
Ուղղագրություն – Սովորել Սամվել, դժգոհ, օր, քսանչորս, օգտակար  բառերի ուղղագրությունը
Քերականություն – «Ը»-ի օգտագործման կանոնները (էջ 31)
· Բառի մեջ լսվող, բայց չգրվող «ը»-ն կոչվում է գաղտնավանկի «ը»:
· «Ը»-ն գրում ենք, երբ բառը բաժանում ենք վանկերի: Օրինակ` գըն-դակ, նը-կար:
Բանավոր խոսքի զարգացում – Սովորում ենք մարմնի մասերը: (Ուսուցիչը աշակերտներին բաժանում է նկար մարմնի մասերը լրացնելու համար).


· մարմին
· գլուխ
· ճակատ
· մազ
· դեմք
· այտ
· քիթ 
· հոնք
· թարթիչ
· բերան
· լեզու
· շրթունք
· ատամ
· ձեռք
· մատ
· արմունկ
· ոտք
· ծունկ


Օրվա ասացվածքները 
· [bookmark: _Hlk119708399]Ժամանակը ոսկի է:                  
· Գործը վաղվան մնաց`
· Իմացիր` կորավ գնաց: 
· Ով ալարի, ոչ դալարի:
[bookmark: _Hlk119752643]Մշակույթ – Գոհաբանության տոն
Գոհաբանության/Երախտագիտության օրն ամերիկյան ազգային տոներից է: Այն նշվում է նոյեմբեր ամսվա 4-րդ հինգշաբթի օրը։ Գոհաբանության օրն առաջին անգամ նշվել է 1621 թվականին,  երբ աշնան առատ բերքահավաքից հետո բնակիչները խնջույք կազմակերպեցին։ Տոնի հիմնական էությունը երախտագիտություն հայտնելն է Աստծուն:
Այս օրը ընտանքի բոլոր անդամները այցելում են եկեղեցի, իսկ երեկոյան հավաքվում են տոնական ընթրիքի սեղանի շուրջ: 
Երախտագիտության օրվա առանձնահատուկ խորհրդանիշը ընթրիքի սեղանին հնդկահավի առկայությունն է: Համաձայն պատմության՝ այս օրվա առաջին տոնակատարության ժամանակ հնդկահավ են պատրաստել, ինչն էլ վերածվել է ավանդույթի:
Մենք` հայերս, կարող ենք այդ օրը օգտագործել՝ մեկ անգամ ևս շնորհակալություն հայտնելու Աստծուն, մեր հարազատներին, ընկերներին, ուսուցիչներին ու բոլոր բարի գործ կատարող մարդկանց:
Հարցեր և առաջադրանքներ
· Ե՞րբ են նշում Գոհաբանության/Երախտագիտության տոնը ԱՄՆ-ում:
· Ո՞րն է այդ տոնի հիմնական էությունը:
· Ինչպե՞ս են նշում այս տոնը ամերիկացիները:
· Ինչպիսի՞ ընթրիք են պատրաստում այդ օրը:
· Ի՞նչ կարող ենք անել մենք`հայերս Գոհաբանության/Երախտագիտության տոնի օրը:

Հարցերին պատասխանելու կամ առաջադրանքները կատարելու համար սովորողը պետք է կարողանա․
· Սահուն կարդալ գրականության և մշակույթի դասանյութերը և վերարտադրել սեփական խոսքերով, բնութագրել հերոսներին և պատասխանել դասավերջի հարցերին։
· Հասկանալ և հիշել «ը»-ի օգտագործման կանոնները և բերել օրինակներ:
· Վերհիշել Այբուբենը:
· Հիշել մարմնի մասերի անունները:
· Մասնակցել խմբային աշխատանքներին։
